
Ganeshvarakritam Subrahmanya Stava

ಗಣೇಶ್ವರಕೃತಂ ಸುಬ್ರಹ್ಮಣ್ಯಸ್ತವಃ

(ಶಿವರಹಸ್ಯಾಂತರ್ಗತೇ ಈಶಾಖ್ಯೇ)
ಗಣೇಶ್ವರ ಉವಾಚ .

ಶ್ರೀಮಚ್ಚಂದ್ರಕಲಾಧರಾತ್ಮಜಮಜಂ ಶ್ರೃಂಗಾರಶೋಭಾಕೃತಿಂ
ಗೌರೀಪೀನಘನಸ್ತನಾಮಿತಪಯಃ ಸಾರಜ್ಞಮಜ್ಞಾಸನಂ .

ಅಂಭೋಜಪ್ರಭವಾಭಿಮಾನಜಲದೋದಂಚತ್ಪ್ರಚಂಡಾನಿಲಂ
ಸುಬ್ರಹ್ಮಣ್ಯಮಗಣ್ಯಪುಣ್ಯಚರಿತಂ ವಂದೇ ಪರಂ ದೇಶಿಕಂ ..೧೭೮..

ಕಾರಾವಾಸನಿವಾಸಖಿನ್ನವಿಧಿಹೃತ್ಕಂಜಾತ ಭಾನುಂ ಪುನ-

ಸ್ತದ್ವಕ್ತ್ರಾಬ್ಜಚತುಷ್ಟಯಸ್ತುತಿಮಹಾಕಲ್ಯಾಣಶೀಲಂ ವಿಭುಂ .

ಕ್ರೌಂಚಾರಿಂ ಪಿತೃಪಾದವಂದಿತಪದಂ ಷಾಣ್ಮಾತುರಂ ಶಾಂಕರಿಂ
ಸುಬ್ರಹ್ಮಣ್ಯಮಗಣ್ಯಪುಣ್ಯಚರಿತಂ ವಂದೇ ಪರಂ ದೇಶಿಕಂ ..೧೭೯..

ಓಂಕಾರಾರ್ಥ ಸಮರ್ಥನಾರ್ಥಕವಚೋಭೂಷಾವಿಶೇಷಾನ್ವಿತಂ
ಪಾಥೋಜಾಭಷಡಾನನಂ ಶಿಖಿಕುಲಾಧೀಶೋರುತುಂಗಧ್ವಜಂ .

ಸ್ಕಂದಂ ಸುಂದರಕುಂದದಂತಮನಘಂ ಶಂಭೋರ್ಗುರುಂ ಶಾಶ್ವತಂ
ಸುಬ್ರಹ್ಮಣ್ಯಮಗಣ್ಯಪುಣ್ಯಚರಿತಂ ವಂದೇ ಪರಂ ದೇಶಿಕಂ ..೧೮೦..

ಶರ್ವಾಣೀಪ್ರಣವೋಪದೇಶ ಚತುರಶ್ರೀಕಂಠಕಂಠೀರವ-

ಶ್ರೋತಾರಂ ರಜನೀಶುಭಾಂಕವಿಲಸತ್ಸಿಂಹಾಮಸನಸ್ಥಂ ಗುಹಂ .

ವಲ್ಲೀಪೀನಪಯೋಧರೇಕ್ಷಣಪರಂ ಸ್ವರ್ಣಾಹಿರಾಜಾಕೃತಿಂ
ಸುಬ್ರಹ್ಮಣ್ಯಮಗಣ್ಯಪುಣ್ಯಚರಿತಂ ವಂದೇ ಪರಂ ದೇಶಿಕಂ ..೧೮೧..

ಬ್ರಹ್ಮಾಂಡೈಕಸಹಸ್ರಕಾಷ್ಟಭರಣಪ್ರಾಚುರ್ಯಧೈರ್ಯಸ್ಫುರ-

ತ್ಕೋಪಾಟೋಪದುರಾಪಪಾಪಘಟಿತಾಹಂಕಾರಶೂರಾಂತಕಂ .

ಸೇನಾನ್ಯಂ ಸುರಮಾನ್ಯಮುನ್ನಭುಜಂ ಚಿಂತಾಬ್ಧಿಕುಂಭೋದ್ಭವಂ
ಸುಬ್ರಹ್ಮಣ್ಯಮಗಣ್ಯಪುಣ್ಯಚರಿತಂ ವಂದೇ ಪರಂ ದೇಶಿಕಂ ..೧೮೨..

ಮಾರ್ತಾಂಡಾಯುತಭಾಸಮಾನಮಣಿಭೃಲ್ಲಾವಣ್ಯತಾರುಣ್ಯಜಿ-

ತ್ತತ್ಕಾರುಣ್ಯಶರಣ್ಯಪಂಚಕಮಯಪ್ರೋದ್ಯತ್ಫಣಾಶಾಲಿನಂ .

ದಿವ್ಯಾಂಗಂ ಭವಭಂಗಸಂಗತಕೃಪಾ ತುಂಗೋತ್ತರಂಗಾಲಯಂ
ಸುಬ್ರಹ್ಮಣ್ಯಮಗಣ್ಯಪುಣ್ಯಚರಿತಂ ವಂದೇ ಪರಂ ದೇಶಿಕಂ ..೧೮೩..

ಸೇವಾತತ್ಪರಮಾನವಾರ್ಪಿತಬೃಹತ್ಕೂಶ್ಮಾಂಡಪಾದಾವನೀ-
ತೂಲಸ್ಥೂಲಮರೀಚಿಸರ್ಷಪಸಮಗ್ರೋಪಾಯನಂ ಮಾಯಿನಂ .

ನಾನಾವಾದ್ಯಮೃದಂಗಶಂಖಪಟಲೀ ಘೋಷಾಂಕಪೂಜಾನ್ವಿತಂ
ಸುಬ್ರಹ್ಮಣ್ಯಮಗಣ್ಯಪುಣ್ಯಚರಿತಂ ವಂದೇ ಪರಂ ದೇಶಿಕಂ ..೧೮೪..

ಪುತ್ರಸ್ನೇಹವಿಮೋಹವರ್ಧಿತಶಿವಾವಕ್ಷೋಜಕುಂಭಸ್ರವ-

ನ್ನೀರಾಪೂರಕುಮಾರಪೂರ್ವವಿಲಸದ್ಧಾರಾತಟೀವಾಸಿನಂ .

ವಿಷ್ಣುಬ್ರಹ್ಮಸುರಾಸುರಾರ್ಚಿತಮಣಿಸ್ವರ್ಣೋಜ್ಜ್ವಲತ್ಪಾದುಕಂ
ಸುಬ್ರಹ್ಮಣ್ಯಮಗಣ್ಯಪುಣ್ಯಚರಿತಂ ವಂದೇ ಪರಂ ದೇಶಿಕಂ ..೧೮೫..

ದೇವಂ ಶಕ್ತಿಧರಂ ಕುಮಾರಮತುಲಂ ದಿವ್ಯಾವತಾರಂ ವಟುಂ
ಭಾವಾತೀತಮತೀತಸಂಸೃತಿಮನಃ ಪದ್ಮಾಗ್ರಸದ್ಮಪ್ರಿಯಂ .

ಭಕ್ತ್ಯಾ ಯೇ ಪ್ರಣಮಂತಿ ತೇ ಗತಭಯಾಃ ಕಾರುಣ್ಯಭಾಜಃ ಸದಾ
ಭುಕ್ತ್ವಾ ಭೋಗಸುಖಂ ತ್ವದೀಯಕೃಪಯಾ ಮುಕ್ತಾ ಭವಂತಿ ಧ್ರುವಂ ..೧೮೬..

..ಇತಿ ಶಿವರಹಸ್ಯಾಂತರ್ಗತೇ ಗಣೇಶ್ವರಕೃತಂ ಸುಬ್ರಹ್ಮಣ್ಯಸ್ತವಃ ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ .ಈಶಾಖ್ಯಃ ದ್ವಾದಶಮಾಂಶಃ .೩೮ .೧೫೬-೧೮೬ ..

- .. shrIshivarahasyam . IshAkhyaH dvAdashamAMshaH . 38 . 156-186 ..

Notes:

Gaṇeśvara ಗಣೇಶ್ವರ eulogize Subrahmaṇya ಸುಬ್ರಹ್ಮಣ್ಯ towards the conclusion of the

discourse of The ŚivaRahasyam ಶಿವರಹಸ್ಯಂ.

